तिङन्तप्रक्रिया – अभ्यासः १८ – पाठः २६
एतेषु वाक्येषु तिङन्तम् अभिज्ञाय तत्सिद्धिप्रक्रियां प्रदर्शयत
Example: मद्भक्ता यत्र गायन्ति तत्र तिष्ठामि नारद ।
गायन्ति – गै शब्दे, लट्-लकारः, प्रथमपुरुषः, बहुवचनम्।
गै शब्दे
गै लँट् (वर्तमाने लट्)
गै ल्
(उपदेशेऽजनुनासिक इत्, हलन्त्यम्, तस्य लोपः)
गै झि
(तिप्तस्झि....)
गै शप् झि (कर्तरि शप्)
गै अ झि  (लशक्वतद्धिते, हलन्त्यम्, तस्य लोपः)
गै अ अन्ति (झोऽन्तः)
गाय अन्ति (एचोऽयवायावः)
गायन्ति
    (अतो गुणे)
तिष्ठामि – ष्ठा गतिनिवृत्तौ, लट्-लकारः, उत्तमपुरुषः, एकवचनम्।
ष्ठा गतिनिवृत्तौ
स्था
(धात्वादेः षः सः)
स्था लँट् (वर्तमाने लट्)
स्था ल्
(उपदेशेऽजनुनासिक इत्, हलन्त्यम्, तस्य लोपः)
स्था मिप्
(तिप्तस्झि....)
स्था मि
(हलन्त्यम्, तस्य लोपः)
स्था शप् मि (कर्तरि शप्)
स्था अ मि  (लशक्वतद्धिते, हलन्त्यम्, तस्य लोपः)
तिष्ठ् अ मि  (पाघ्राध्मास्था....)
तिष्ठामि
    (अतो दीर्घो यञि)
1) जगतः पितरौ वन्दे पार्वतीपरमेश्वरौ। 
2) आलम्बे जगदालम्बं हेरम्बचरणाम्बुजम्। 
3) प्रकृतेर्गुणसम्मूढाः सज्जन्ते गुणकर्मसु। 
4) दन्तमांसानि शीर्यन्ते यस्मिन् ष्ठीवति चाप्यसृक्। 
5) सीदन्ति मम गात्राणि मुखं च परिशुष्यति।  
6) अहो दुर्वृत्तमास्थाय नात्मानं वै जुगुप्सते। 
7) कृष्णोरगौ तीक्ष्णमुखौ द्विजिह्वौ मत्तः पदा क्रामसि पुच्छदेशे। 
8) नन्दामि मेघान् गगने अवलोक्य नृत्यामि गायामि भवामि तुष्टः । न अहं कृषिज्ञः पथिकः अपि न अहं वदन्तु विज्ञा मम नामधेयम् ॥ 
9) कथोदन्वः पणायसि – सिप्
10) किमिमे सर्वे प्रविध्यमादयो मन्त्राः प्रवर्ग्यादीनि च कर्माणि विद्यासूपसंह्रियेरन्किंवा नोपसंह्रियेरन्निति मीमांसामहे।
11) सर्पो दशति कालेन दुर्जनस्तु पदे पदे।
12) न हि कृतमुपकारं साधवो विस्मरन्ति।
13) जयति तेऽधिकं जन्मना व्रजः।
14) नीडे निवससि सुखेन डयसे।
15) कूर्दन्ते भ्रमरा यथेह पतनोत्काः पुष्पसारे रसे।
